
Kopi: Synnøve Stalheim

Hei Per Morten og Paal,
Ref epost og knytt til UNESCO Nærøyfjorden.
 
Kven i nye Vestland er naturleg eigar av denne søknaden? Kultur eller
plan/klima?
Det ligg ikkje innafor næring og innovasjon sitt spissa ansvarsområde.
 
Vh Bård
 

Fra: Per Arne Tveit <Per.Arne.Tveit@fjaler.kommune.no> 
Sendt: onsdag 22. januar 2020 14:15
Til: Bård Sandal <Bard.Sandal@hfk.no>; jan.heggheim@sfj.no; eva.moberg@sfj.no
Kopi: Franziska Ruettimann <Franziska.Ruettimann@misf.museum.no>; Trude Søilen
<trudesoilen@gmail.com>; Ole André Klausen <Ole.Andre.Klausen@Askvoll.kommune.no>
Emne: SV: UNESCO Geopark i Ytre Sogn og Sunnfjord
 
Hei igjen!
 
Gratulerer med etableringa ny fylkeskommune.  Eg reknar med at det er travle tider, men eg
ønskjer likevel å minne om vår søknad om medfinansiering av ein geopark i  Sunnfjord, Høyanger
og HAFS send herifrå 28. november i fjor.
 
Vi har no fått positivt vedtak i 4 av dei 7 potensielle kommunane, og vi forventar snarleg avgjerd
frå dei 3 andre ( gjeld søknaden om medfinansiering av overgangsåret 2020) HAFS regionråd skal
ha møte i Bergen 4. februar der vi  skal ta stilling til om prosjektet kan startast opp ( engasjement
av prosjektleiar og avgrensing av arbeidsoppgåver mm) Sidan vi no er godt inne i prosjektåret er
det særs ynskjeleg for oss å få vite kva tid vi kan rekne med handsaming av denne søknaden i
Vestland fylkeskommune.
 
På førehand takk for ei rask avklaring av den vidare saksgangen i  fylkeskommunen. Dersom de
treng fleire opplysningar, kan de kontakte meg på tlf. eller epost, eller prosjektleiar for
forprosjektet, Franziska Rüttimann (tlf: 45871940)
 
 
 
Med helsing
 
Per Arne Tveit

mailto:Bard.Sandal@vlfk.no
mailto:Per.Morten.Ekerhovd@vlfk.no
mailto:Paal.Fosdal@vlfk.no
mailto:Synnove.Stalheim@vlfk.no



HAFS REGIONRÅD 


 


Askvoll Fjaler  Gulen  Hyllestad Solund 


 


 


Kommunane Hyllestad – Askvoll – Fjaler – Solund – Gulen 
 


HAFS regionråd Adresse Telefon  Telefax 


c/o Hyllestad kommune 6957 Hyllestad 57 78 95 00  57 78 86 95 


 


 


 
 


Til 


 


Kommunane i HAFS 


Sunnfjord kommune 


Høyanger kommune 


Vestland fylkeskommune 


 


 


Søknad om tilskot til førearbeid i 2020 for etablering av ein UNESCO 


Geopark i HAFS, Høyanger og Sunnfjord. 


 
Prosessen fram til no 


 


I 2017 gjennomførte Norsk Kvernsteinsenter på vegne av HAFS Regionråd ein forstudie om 


etablering av ein UNESCO Global Geopark i HAFS. I 2018 etablerte regionrådet ei 


arbeidsgruppe som skulle avklare vidare arbeid med etablering av ein UNESCO Global 


Geopark. Arbeidsgruppa tilrådde, mellom anna etter sonderingar med Sogn og Fjordane 


fylkeskommune, at det vart gjennomført eit forprosjekt før ein gjekk vidare til eit evt. 


hovudprosjekt. Fylkeskommunen løyvde kr. 200.000til dette forprosjektet, og HAFS-


kommunane gjekk inn med kr. 25.000 kvar og Gaular kommune løyvde kr. 35.000.  


 


Føremålet med forprosjektet var å avklare organisering, finansiering og eigarskap. Vidare 


skulle ein skissere korleis ein evt. kunne bygge vidare på Sognefjorden Kystpark dvs etablere 


ein felles park som både er UNESCO Geopark og regionalpark innanfor retningslinjene til 


Norske Parkar. Sognefjorden Kystpark er pr. dato ein park i drift med medlemsorganisasjon, 


partnarskapsavtalar, 10-årig parkplan med tilhøyrande kortsiktige og langsiktige 


handlingsplanar. Arbeidet i denne parken har så langt handla om å bygge opp ein felles 


samarbeidsplattform og ein felles identitet for vår region, og då basert på vår felles natur- og 


kulturarv. 


 


Til slutt skulle ein også lage eit konsept for Geoparken si oppbygging med oppgåver og 


infrastruktur som kan inngå i ein hovudprosjektsøknad. 


Arbeidsgruppa legg fram utkast til forprosjekt medio oktober 2019. Forprosjektet er 


grunnlaget for å gjere vedtak om å vidareføre prosessen i eit 3-årig hovudprosjekt, men noko 


arbeid og nokre avklaringar gjenstår før endeleg søknad om hovudprosjekt kan fremjast. 


Desse oppgåvene er konkretiserte i eit søknadsprosjekt for 2020. 


 


Det geologiske grunnlaget og den geografiske avgrensinga 


 


Ein UNESCO Geopark får sin legitimitet gjennom den internasjonalt betydingsfulle 


geologiske arven i Geoparken sitt område. Grensene kan, men må ikkje, samanfalle med 


kommunegrenser. For å definere dei definitive grensene, må det i hovudprosjektet jobbast 







  Side 2 av 5 


vidare med å identifisere alle interessante geolokalitetar for så å evt. rette på dei foreløpige 


grensene.  


 


Slik det ser ut no, vil ein UNESCO Global Geopark omfatte heile Hyllestad, Askvoll, Fjaler, 


Solund og Gulen kommune. I tillegg vil avgrensa område i Sunnfjord kommune (frå 


01.01.2020) og Høyanger kommune, også kunne inngå i parken. Området må etter UNESCO-


krava vere geografisk samanhengande. Dette betyr i praksis at parken kanskje kan realiserast 


utan ein eller to av randkommunane, men at både Fjaler og Hyllestad må vere med dersom ein 


UNESCO-park skal bli noko av. 


 


Søknadsprosjektet for 2020 


 


1. Smelte saman Unesco Geopark-prosjektet og Sognefjorden Kystpark 


I forprosjektet er det semje om at ein framtidig UNESCO Global Geopark med 


utgangspunkt i HAFS-området, må byggje vidare på den etablerte regionalparken – 


Sognefjorden Kystpark.   


 


Trass i at begge parkkonsept har mykje til felles, så er dei likevel forankra i to ulike 


tradisjonar. Regionalparkane i Noreg er basert på botn-opp-prinsippet, og lokal 


identitet og mobilisering av einskildmedlemmar spelar ei viktig rolle. Fundamentet for 


ein UNESCO Global Geopark er den internasjonalt betydningsfulle geologien, og 


organisasjonen må forhalde seg til UNESCO sine retningslinjer og føringar. Medan 


regionalparkane har mykje fridom til å definere seg sjølve, må UNESCO Geoparkar i 


større grad handle etter UNESCO sine forventingar. 


 


Vår utfordring vert at det må lagast vedtekter og ein parkplan som både tilfredsstiller 


kriteria for etablering av ein UNESCO Global Geopark og ein regionalpark med lokal 


verdiskaping og identitetsbygging basert på lokal kultur- og naturarv som ei prioritert 


hovudoppgåve. Den nye parken vil vere medlem i den nasjonale overbygningen for 


regionalparkar, Norske Parkar, og medlem av det nasjonale og internasjonale 


geoparknettverket. Sidan dette vil vere eit pilotprosjekt i Norge, ønskjer vi å 


gjennomføre denne samansmeltingsprosessen (utarbeide nye justerte vedtekter og ein 


ny felles parkplan) med aktiv deltaking frå Norske Parkar og Norsk komité for 


geoparker og geoarv. Tidsramme for dette arbeidet er våren 2020.  


 


2. Utarbeide detaljert søknad for finansiering av eit hovudprosjekt for 3 år 


Statusen som ein UNESCO Global Geopark vert tildelt etter søknad frå ein park som 


har etablert drift og langsiktig finansiering. Gjennom hovudprosjektfasen må ein 


etablere eit driftsnivå som tilfredsstiller krava for ei godkjenning. Hovudprosjektet må 


difor innehalde ei detaljert oversikt over informasjons- og formidlingsaktivitet som 


skal gjennomførast kvart år i parken, og strukturen for geolokalitetar og 


informasjonspunkt må fastleggast. For å kunne gjere dette, må ein synfare alle aktuelle 


geologiske lokalitetar med geolog, synfare ikkje-geologiske lokalitetar og 


gjennomføre workshops om geolokalitetar og arbeidsoppgåver i kvar einskild 


kommune. Det bør også utviklast eit «designkonsept» for «episentra», merking av 


ikonar, skilting og opplevingsprodukt. Tidsramme for dette arbeidet er heile 2020. 


 


3. Utarbeide ei felles informasjonsplattform for ein ny park 


Norske Parkar har sett av midlar (tilskot over statsbudsjettet) til utvikling av 


informasjonsplattform for regionalparkane. Dette inneber at det skal lagast ein grafisk 


profil for kvar park som både framhevar dei unike kvalitetane ved kvar einskild park, 


og samstundes viser nokre av dei overordna prinsippa som ein regionalpark i Norge 

bygger på. For ein «fusjonert» geo- og regionalpark i HAFS-området + Sunnfjord og 


evt. Høyanger, vil også dei geologiske særkjenna og UNESCO sine krav til ein 


operativ informasjonsstruktur (besøkssenter, episenter, ikonar og informasjonspunkt, 


sjå forprosjektrapporten) måtte inngå i informasjonsplattforma. Eit «designkonsept» 


for utforming av informasjonspunkt og opplevingsprodukt i parken må bygge på/ 


samordnast med informasjonsplattforma. Tidsramme for dette arbeidet er heile 2020. 


 


4. Gjennomføre eit geoseminar med internasjonal deltaking hausten 2020 


Gjennomføre eit seminar med mellom anna deltakarar frå norske og internasjonale 


parkar der vi i tillegg til området sin unike geologi, fokuserer på parkorganisering og 


parkdrift i Norge og internasjonalt. Tidsramme 2. halvår 2020. 


 


5. Drift av Sognefjorden Kystpark og «ny fusjonert» park i 2020 


Sognefjorden Kystpark er pr. dato ein park i drift med medlemsorganisasjon, 


partnarskapsavtalar og parkplan. Det er mellom anna med støtte frå Norske Parkar 


løyvd midlar til gjennomføring av fleire konkrete prosjekt (landskapsskjøtsel, 


kulturminne ++) Desse prosjekta må gå sin gang i overgangsåret 2020 og vert 


finansierte gjennom løyvinga frå Norske Parkar. Driftsutgiftene i 2020 gjeld dagleg 


leiing og administrasjon.  


 


Budsjett for søknadsprosjektet i 2020 


 Aktivitet/ delprosjekt Kostnad Merknad 


 1 Fusjon av UNESCO 


Geoparkprosjektet og 


Sognefjorden Kystpark. Full 


revisjon av eksisterande  


parkplan og vedtekter. 


 


 


 


 


150.000,- 


Prosjektleiing ca. 1,5 mnd 


3 – 5 møter med nasjonal deltaking mellom 


prosjektgruppa og styret for Sognefjorden 


Kystpark. Nødvendige medlemsmøter og 


partnarmøte. 


2 Utarbeide detaljert søknad 


for finansiering av eit 


hovudprosjekt for 3 år 


(inklusive kjøp av 


designkonsept for 


informasjonspunkt og 


opplevingsprodukt) 


 


 


 


 


 


 


 


 


 


 


 


 


815.000,- 


Prosjektleiing ca 5 mnd. (prosjektleiing, 


søknadsskriving, «fundraising») 


Utarbeide detaljert konsept for 


geolokalitetar/opplevingar. Synfaring med 


geologar til alle aktuelle geolokalitetar. 


Synfare og avklare ikkje-geologiske 


lokalitetar. Workshops og oppgåveavklaring 


i alle deltakarkommunar. Utvikle 


designkonsept for episentra, ikonane, 


skilting og opplevingsprodukt. Dialog med 


Statens Vegvesen og kommunane om 


plassering av skilt, informasjonspunkt mm 


3 Utarbeide felles 


informasjonsplattform for ein 


ny park 


 


 


 


300.000,- 


Deltaking i Norske Parkar sitt prosjektarbeid 


for utvikling av digital 


informasjonsplattform for parken. 


Kartlegging av nosituasjonen. 


Gjennomføring av prosess i kommunane. 


4 Gjennomføring av 


internasjonalt geoseminar 


hausten 2020 


 


 


100.000,- 


Prosjektleiing 1 mnd. honorar. Reise og 


opphald for innleiarar mm. Lokale 


vertskapsoppgåver. Samarbeide med Norsk 


Geologisk forening, Norske Parkar og norsk 


komite for geoparker og geoarv. 


5 Driftsutgifter og 


gjennomføring av vedtekne 


«Kystparkprosjekt» i 2020 


 


 


320.000,- 


Kr. 190.000,- til gjennomføring av vedtekne 


«Kystparkprosjekt» og kr. 130.000,- til 


generelle driftsutgifter før og etter fusjon. 


 Samla kostnader i 2020 1.685.000,-  

Finansiering av søknadsprosjektet i 2020 


 


Finansieringskjelde Inntekt 


Vestland fylkeskommune 500.000,- 


Norske Parkar (utv. av infoplattform) 1) 300.000,- 


Norske Parkar ( tilskot til div. Kystparkprosjekt) 2) 190.000,- 


Hyllestad kommune 100.000,- 


Solund kommune 100.000,- 


Askvoll kommune 100.000,- 


Fjaler kommune 100.000,- 


Gulen kommune 100.000,- 


Sunnfjord kommune 3) 100.000,- 


Høyanger kommune 4) 100.000,- 


Samla finansiering 1.690.000,- 


 
Merknad til finansieringsplanen: 


1 Verdien av Norske Parkar sitt prosjekt i vårt område 


2 Løyvingane frå Norske Parkar er vedtekne tilskot til den noverande regionalparken Sognefjorden 


Kystpark 


3) Vi har lagt oss på ein flat finansieringsmodell for kommunane i overgangsåret 2020. Dersom/når vi 


startar opp hovudprosjektet, bør det inngåast ei gjensidig finansieringsavtale mellom kommunane og 


fylkeskommunen om den langsiktige finansieringa av parken. Då kan differensiering av 


kommunetilskota verte eit tema for diskusjon. 


4) Vi tillet oss også å søkje Høyanger kommune om kr. 100.000,- allereie i 2020. Dei har hittil vore lite 


involverte i dette prosjektet, men dersom kommunen vel å slutte seg til, vil ein jo gjennom denne 


løyvinga få nytte av det utgreiingsarbeidet som allereie er gjort fram til no i prosessen. 


 


 


 


Organisering og rekneskapsføring 


 


Forprosjektet for utvikling av ein UNESCO Global Geopark i HAFS har hatt HAFS 


Regionråd som prosjekteigar. Prosjektleiar har vore dagleg leiar ved Kvernsteinsparken i 


Hyllestad, Franziska Rüttimann. Rekneskapen har vore ført av Kvernsteinsparken/Musea i 


Sogn og Fjordane. 


 


Det er ønskjeleg med kontinuitet i prosjektarbeidet og at Franziska Rüttimann held fram som 


prosjektleiar også i overgangsåret 2020.  


 


Det vert vidare lagt opp til at HAFS Regionråd held fram som prosjekteigar også for 2020, 


men at styringsgruppa for prosjektet vert samansett av ordførarane i dei deltakande 


kommunane (avhengig av vedtak i den einskilde kommune) og dagleg leiar/styreleiar for 


Sognefjorden Kystpark. Styret vurderer om det skal opprettast ei eiga arbeidsgruppe som kan 


assistere prosjektleiaren i sitt arbeid. 


 


Vi ynskjer også at Fjaler kommune som fører rekneskapen for regionrådet, vert vald til å føre 


prosjektrekneskapen. Når det gjeld vedtekne løyvingar til Sognefjorden Kystpark som inngår i 


dette søknadsprosjektet, er det tilstrekkeleg at det vert lagt fram prosjektrapport og 


prosjektrekneskap som vedlegg til hovudprosjektet. 


 


Vi som gjennom det siste året har samarbeidd tett om å utgreie utviding og vidareutvikling av 


Sognefjorden Kystpark til ein UNESCO Global Geopark sørvest i Sogn og Fjordane, har etter 


kvart vorte styrkte i trua på at dette er ein farbar, men ikkje lettvint, veg å gå. 

Vi har fått trua på at vår unike geologi saman med naturarv og kulturarv elles, kan nyttast 


enno meir aktivt for å synleggjere vår vesle del av Vestlandet, og slik legge til rette for 


næringsutvikling og bustadattraktivitet i vid forstand. 


 


Vi veit av erfaring at ei parkorganisering kan vere vanskeleg å formidle, men veit også at eit 


breitt spekter av parkar i heile Europa, men også i Norge, har valt å sameine kreftene på denne 


måten for å bygge sine regionar inn i framtida. 


 


Vi ønskjer at dykkar kommune kan delta i realiseringa av denne visjonen, og søkjer med dette 


på vegne av HAFS Regionråd om eit prosjekttilskot i samsvar med finansieringsplanen lenger 


framme i søknaden. 


 


 


 


 


Dale/Solund    7.11.2019 


 


 


 
Franziska Rüttimann (prosjektleiar) 


 


 


 


Trude J. Søilen (dagleg leiar i Sognefjorden Kystpark) 


 


 


 


Per Arne Tveit (sekretær for HAFS Regionråd) 


 


 


 


Ole André Klausen (ordførar i Askvoll) 

Sekretær for HAFS Regionråd
Mobil: 91589681
E-post: per.arne.tveit@fjaler.kommune.no
 
 
 
 
 
 
 

Fra: Bård Sandal [mailto:Bard.Sandal@hfk.no] 
Sendt: tirsdag 3. desember 2019 14.09
Til: Per Arne Tveit <Per.Arne.Tveit@fjaler.kommune.no>; jan.heggheim@sfj.no;
eva.moberg@sfj.no
Kopi: Franziska Ruettimann <Franziska.Ruettimann@misf.museum.no>; Trude Søilen
<trudesoilen@gmail.com>
Emne: SV: UNESCO Geopark i Ytre Sogn og Sunnfjord
 
Hei Per Arne,
 
Takk for sist og takk for oversendt.
 
Vi skal gjere i avklaring internt inn i nye Vestland om kven som vert kontaktpunkt mot deg og
utviklinga av Geoparken.
 
Med beste helsing
Bård Sandal
Påtroppande fylkesdirektør innovasjon og næringsutvikling
Vestland fylkeskommune

Mob: +47 970 51 716
www.vlfk.no

 
 

Fra: Per Arne Tveit <Per.Arne.Tveit@fjaler.kommune.no> 
Sendt: torsdag 28. november 2019 14:21
Til: Bård Sandal <Bard.Sandal@hfk.no>; jan.heggheim@sfj.no; eva.moberg@sfj.no
Kopi: Franziska Ruettimann <Franziska.Ruettimann@misf.museum.no>; Trude Søilen
<trudesoilen@gmail.com>
Emne: UNESCO Geopark i Ytre Sogn og Sunnfjord
 
Til   Vestland fylkeskommune!
 
Eg viser til hyggeleg møte 29. september i Førde der vi fekk høve til å presentere planane om
etablering av ein UNESCO Global Geopark i  Sunnfjord/ Ytre Sogn.
 
Ut frå dei drøftingane vi hadde, og dei signal vi etter kvart har fått om medfinansiering frå

kommunane, tillet vi oss med dette å oversende søknaden om fylkeskommunal medfinansiering
av det vidare arbeidet med parken i 2020.  Vi ber om ei viss forståing for at vi har vore  litt usikre
på kva avdeling vår parksøknad vil sortere under, men vi sender den no dit vi trur den vil høyre
heime. Vi understrekar at vedlagde søknad gjeld for 2020, og at det vidare arbeidet med parken
vil verte følgt opp slik dette går fram av forprosjektrapporten.
 
Som vedlegg til søknaden sender vi også rapport frå forstudien og forprosjektet i PDF-format.
 
 
 
Med helsing
 
Per Arne Tveit
Sekretær for HAFS Regionråd
Mobil: 91589681
E-post: per.arne.tveit@fjaler.kommune.no
 
 
 
Med helsing
 
Per Arne Tveit
Sekretær for HAFS Regionråd
Mobil: 91589681
E-post: per.arne.tveit@fjaler.kommune.no

